
Maipaat ca diganin haan tatgamisan

Mupaat ca diganin pahuvaiv ca tatqamisan, tupa’un tu maklangqganin,

bagaicqanin, kazhavqganin, ci’itganin, taqu ca madadaingaz tu “ mantan

manau’az ca acangis bunun gabasa! Uutu nii’in saduan ca kinau’azan haip .

Maca maklangganin, maupa tutuza’is minamasaba’ minkailacin ca
dalaq t1’, pasabalas masanglava tasan saduuan, mapinhaulukis vaivivaivi ka
muut, puag; pinhancumis cikaupa ka acang, tu’a’a’niv aminis alminanana
tismumuut, lugai’, kaan ciin kukua’, altupat qani’an utina sanavan, maqtu’
ca tatacanga bununi’ ta’a’a’za nai tusasauc, pababazbaz, matungaa tu ma’az
ca saduan, tan’aun, damun, cina ma’az ca kilimun?

Uuca kahaanin bagaicganin, na mindainin ca danum haan vaglac,
sihuhumin haan hunghung, makandauglacin amin saduan ca tastas sipalis
acang. mu’aminin mintasal ca takadanuma mama’az. daqgat malamantu’ ca
uvava’az qabasis madamus kaan, kavivila’is damun tunhapav, lancas lalaii
tusasauc, saduus tapucquan. Madia ca makatapunung cina makasilas vaqglac
ca kutdadaquna, mantan madavuc maca minqailavin ca laclacis. Cia ti’ ca
almantukas uvava’azis bunun qabas. Mu’aminin ca mama’az kumbu’is

muuti’, kilimis na min’ingalan tandusa’an miqumic. Daqat na panduu ca

bununi’ ganup, malaktic, mahaqu cina mavalus kaan. Luc’an masumsum tu
kaknuing ca alminanan piniqumicis diganin haan dalaq ti’a mama’azi’
mugnang mindidia haan dalaq ti’.

Uuca haanin kazhavganin, na minvaivin saduan ca acang, minbubulav
ca lisavis lukic sauhaan mindanggac na mugasgasin, maupas matuqaliv ca
acangi’ saduan. qaltu tudipin amin ca lacis lukic minqai’lav, daqat na tudip
amin ca tismumuut mala’abuq ucina kutda’is kakaunun kumbu’is muut.

Maca kahaanin ci’itqanin. havunus ci’it ca mama’az haan dalaq ti’,
pukumbu’is sinuk nai masabaq, maupa’i maci’itin sala ca hivhiv lagai’is
acang, lapavan ca acang maca tingmut, makandauglacin amin ca tapunungis
ludu. dagat malmimingin sala ca acangis bunu tan’aun.

Minvaivin ca diganin haip, mindaugpus ca kibagaican, minvavai’in ca
minhauluka mutmuut ciin tismumuut’, luqai’, kukua’, kaan. Tuza’ maupas
sinbazbazis ganingu ca diganin haip tu minbagaicin? utina lascuavin ca
bunun tisciat isququmic pindikla’is dalaq ti’? utina mavai’ ca taiklacis
bununi’ niit maqganciap masaipukis takdangi’ana dalaq ti’? asa ata bunun tu

maganciap muskunis talmamaupa ka mama’az haan dalaq ti” miqumic.

